
Република Македонија
                      Бр. 

           .07.2012 година
Скопје

Министерство за  финансии

ДО ГЕНЕРАЛНИОТ СЕКРЕТАР

НА ВЛАДАТА НА РЕПУБЛИКА МАКЕДОНИЈА

Име  на  материјалот: Предлог  на  закон  за претворање на побарувањата на 
Република Македонија по основ на данок на додадена вредност, персонален данок 
и данок на добивка во траен влог во  Друштвото Фабрика за шински возила  Велес 
ДООЕЛ Велес  

Усогласеност со Програмата на Владата :  ДА                                     

                                                                                                                                                                        

Усогласеност со член 68 од Деловникот за работа на Владата: ДА 

Предлог на која седница на Влада да се разгледа материјалот: 
Материјалот да се разгледа на првата наредна седница.

Доверливост на материјалот: НЕ

Итност на материјалот :  ДА

Прилог :     

Дата на доставување на 
материјалот:
                                   .07. 2012 година

ЗАМЕНИК ПРЕТСЕДАТЕЛ НА ВЛАДА И 
МИНИСТЕР ЗА ФИНАНСИИ

                         м-р Зоран Ставрески

Подготвил: Розика Бојаџиева
Контролирал: Ленка Петковска
Одобрил: Даниела Атанасовска
Согласен: Наташа Стојмановска
 



РЕПУБЛИКА МАКЕДОНИЈА

МИНИСТЕРСТВО ЗА ФИНАНСИИ 

М Е М О Р А Н Д У М

                          

 ПРЕДЛОГ НА ЗАКОН 
за претворање на побарувањата на Република Македонија по основ на данок на 

додадена вредност, персонален данок и данок на добивка во траен влог во 
Друштвото Фабрика за шински возила  Велес ДООЕЛ Велес  

ЗАМЕНИК ПРЕТСЕДАТЕЛ НА ВЛАДА И 
МИНИСТЕР ЗА ФИНАНСИИ

 м-р Зоран Ставрески
                        

Скопје,         .07.2012  година

В О В Е Д 



I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И 
ПРИЧИНИТЕ ЗА ДОНЕСУВАЊЕ НА ЗАКОНОТ

 Согласно член 10 од Законот за трансформација на ЈП „Македонски железници“ Ц.О. 
Скопје  („Службен  весник  на  Република  Македонија“  број  29/05), оснивачкиот  влог  и 
уделите во Друштвото Фабрика за шински возила Велес ДООЕЛ Велес ги презема Владата 
на Република Македонија како државен капитал.

Имено  во  согласност  со  директивите  на  Европската  унија  како  и  со  членот  3  од 
Законот  за  сигурност  во  железничкиот  систем  („Службен  весник  на  Република 
Македонија“ број 48/10), е предвидено секоја земја да има субјект задолжен за одржување 
на железничките возила. 

Основна  дејност  на  Друштвото  Фабрика  за  шински  возила  Велес  ДООЕЛ Велес  е 
производство на железнички и трамвајски локомотиви и возен парк, односно друштвото 
врши  поправка  и  редовна  ревизија  на  патнички  и  товарни  вагони  како  и  нивна 
реконструкција. Работата на друштвото е тесно поврзана со потребите за репарирање на 
постојниот возен парк на МЖ „Транспорт“ АД Скопје и ЈП МЖ „Инфраструктура“-Скопје.   

 Друштвото со состојба на ден 31.05.2012 година има неизмирени обврски по основ на 
данок на додадена вредност во износ од 74 милиони денари по основ на главен долг и 52 
милиони  денари  по  основ  на  камати,  односно  вкупно  127  милиони  денари.  Согласно 
измените и дополнувањата во Законот за добивка во 2009 година данокот на добивка се 
плаќа на непризнати расходи во даночниот биланс. Друштвото има неизмирени обврски 
по  основ  на  данокот на добивка за  период  2003-2006  година  од  5  милиони  денари. 
Обврската по основ на персонален данок од плати изнесува 25,5 милиони денари. 

Бирото за судски вештачења ја утврди пазарна вредност на имотот на друштвото со 
цел спроведување на постапката за приватизација на државниот капитал. Проценетата 
вредноста  на  градежниот  дел  на  друштвото  изнесува  околу  2,2  милиони  евра,  а  на 
машинскиот  дел  223  илјади  евра,  односно  вкупно  2,49  милиони  евра.  Вредноста  на 
земјиштето не е составен дел на проценката. Нето вредноста на капиталот на друштвото е 
проценета на 832 илјади евра. 

Со цел надминување на проблемите со кои се соочува Друштвото Фабрика за шински 
возила  Велес ДООЕЛ Велес, а кои произлегуваат од неизмирените обврски по основ на 
ДДВ,  данок  на добивка  за  2003-2006 година  и долг  по  основ  на  персонален  данок  кој 
датира  од  2002-2007  година,  се  предлага  донесување  на  Закон  за претворање на 
побарувањата на Република Македонија по основ на  данок  на  додадена  вредност, 
персонален данок и данок на добивка  во траен влог во  Друштвото Фабрика за шински 
возила  Велес ДООЕЛ Велес .

II. ЦЕЛИ, НАЧЕЛА И ОСНОВНИ РЕШЕНИЈА

Со предложеното законско решение ќе се овозможи финансиска консолидација на 
Друштвото  Фабрика  за  шински  возила   Велес  ДООЕЛ  Велес  по пат на конверзија на 
побарувањата на Република Македонија во траен влог во Друштвото Фабрика за шински 
возила  Велес ДООЕЛ Велес .

Основно решение што се предлага со Законот е претворање на побарувањата на 
Република Македонија кои произлегуваат по основ на ДДВ, данок на добивка за 2003-2006 
година и долг  по основ на персонален данок кој  датира од 2002-2007 година,данок на 
добивка за 2009, 2010 и 2011 година,  во  траен влог  во  Друштвото Фабрика за шински 



возила  Велес ДООЕЛ Велес .

Предлогот на Законот за претворање на побарувањата на Република Македонија по основ 
на  данок на додадена вредност, персонален данок и данок на добивка  во траен влог во 
Друштвото  Фабрика  за  шински  возила   Велес  ДООЕЛ  Велес  се заснова на следниве 
начела:

-  зголемување на ефикасноста на работењето на Друштвото Фабрика за шински возила 
Велес ДООЕЛ Велес   и
-обезбедување  на финансиска  стабилност  на  Друштвото  Фабрика  за  шински  возила 
Велес ДООЕЛ Велес 
 

III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ 
БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 

За спроведување на Законот што се предлага, не се потребни финансиски средства од 
Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА 
ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ 
СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ 
СУБЈЕКТИ

Спроведувањето на законот нема да повлече материјални обврски за одделни субјекти. 

V.УСОГЛАСЕНОСТ НА ПРЕДЛОГОТ НА ЗАКОН СО ПРАВОТО НА ЕВРОПСКАТА УНИЈА

VI.ПОТРЕБА ОД ДОНЕСУВАЊЕ НА ПОДЗАКОНСКИ АКТИ ВРЗ ОСНОВА НА ОВОЈ ЗАКОН

ПРЕДЛОГ НА ЗАКОН 



за претворање на побарувањата на Република Македонија по основ на  данок на додадена 
вредност, персонален данок и данок на добивка  во 

траен влог во  Друштвото Фабрика за шински возила  Велес ДООЕЛ Велес  

Член 1

Со овој Закон се уредува начинот и постапката за претворање на побарувањата на 
Република Македонија по основ на неплатен  данок  на додадена вредност,  персонален 
данок и данок на добивка  во траен влог во Друштвото Фабрика за шински возила Велес 
ДООЕЛ Велес. 

Член 2

Побарувања на Република Македонија од Друштвото Фабрика за шински возила 
Велес ДООЕЛ Велес во смисла на овој закон се побарувања по основ на неплатен данок на 
додадена вредност, персонален данок за период од 2002-2007 година и данок на добивка 
за период 2003-2006 година до денот на влегување во сила на овој закон.

    Член 3

Каматите и другите споредни даночни давачки на главниот долг од членот (1)  се 
пресметуваат согласно со закон, до денот на влегување во сила на овој закон.

  
Каматата по основ на даночните обврски кои ќе се трансформираат во траен влог 

во  Друштвото Фабрика за шински возила  Велес ДООЕЛ Велес до денот на влегување во 
сила на овој закон, ќе има третман на признат трошок во даночниот биланс.

  Член 4

Висината на главниот долг  и  каматите и другите споредни даночни давачки од 
главниот долг на Република Македонија од Друштвото Фабрика за шински возила  Велес 
ДООЕЛ Велес, со записник ја утврдува комисија составена од претставници на органите 
на државната управа кои водат евиденција за утврдување и наплата на побарувањата и 
претставници од Друштвото Фабрика за шински возила  Велес ДООЕЛ Велес. 

Член 5



Во постапувањето по овој закон соодветно се применуваат одредбите од Законот за 
трговски друштва и Законот за хартии од вредност, со исклучок на одредбите на членот 
186 став 3 од Законот за трговски друштва, доколку со овој закон поинаку не е определено.

Постапката за претварање на побарувањата на Република Македонија во траен 
влог во Друштвото  Фабрика  за  шински  возила  Велес  ДООЕЛ  Велес,  се врши со 
зголемување на основната главнина на Друштвото  Фабрика  за  шински  возила  Велес 
ДООЕЛ Велес и упис во Централниот регистар на Република Македонија.

Член 6

По уписот на зголемената основна главнина на Друштвото  Фабрика  за  шински 
возила  Велес ДООЕЛ Велес,  престануваат паричните обврски на Друштвото Фабрика за 
шински возила Велес ДООЕЛ Велес, спрема Министерството за финансии-Управа за јавни 
приходи по основ на главнина, камата и други споредни даночни давачки,  согласно со 
членовите 2 и 3 од овој закон. 

Член  7

Претворање  на  побарувањата  на  Република  Македонија  во  траен  влог  во 
Друштвото Фабрика за шински возила  Велес ДООЕЛ Велес не може да бидe на штета на 
побарувањата на трети лица кои тие ги имаат спрема  Друштвото Фабрика за шински 
возила  Велес ДООЕЛ Велес.

                 Член    8

Овој закон влегува во сила осмиот ден од денот на објaвување во  “Службен весник 
на Република Македонија“.



I.ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ 

Согласно член 10 од Законот за трансформација на ЈП „Македонски железници“ Ц.О. 
Скопје  („Службен  весник  на  Република  Македонија“  број  29/05), оснивачкиот  влог  и 
уделите во Друштвото Фабрика за шински возила Велес ДООЕЛ Велес ги презема Владата 
на Република Македонија како државен капитал.

Имено  во  согласност  со  директивите  на  Европската  унија  како  и  со  членот  3  од 
Законот  за  сигурност  во  железничкиот  систем  („Службен  весник  на  Република 
Македонија“ број 48/10), е предвидено секоја земја да има субјект задолжен за одржување 
на железничките возила. 

Основна  дејност  на  Друштвото  Фабрика  за  шински  возила  Велес  ДООЕЛ Велес  е 
производство на железнички и трамвајски локомотиви и возен парк, односно друштвото 
врши  поправка  и  редовна  ревизија  на  патнички  и  товарни  вагони  како  и  нивна 
реконструкција. Работата на друштвото е тесно поврзана со потребите за репарирање на 
постојниот возен парк на МЖ „Транспорт“ АД Скопје и ЈП МЖ „Инфраструктура“-Скопје.   

 Друштвото со состојба на ден 31.05.2012 година има неизмирени обврски по основ на 
данок на додадена вредност во износ од 74 милиони денари по основ на главен долг и 52 
милиони  денари  по  основ  на  камати,  односно  вкупно  127  милиони  денари.  Согласно 
измените и дополнувањата во Законот за добивка во 2009 година данокот на добивка се 
плаќа на непризнати расходи во даночниот биланс. Друштвото има неизмирени обврски 
по  основ  на  данокот на добивка за  период  2003-2006  година  од  5  милиони  денари. 
Обврската по основ на персонален данок од плати изнесува 25,5 милиони денари. 

Бирото за судски вештачења ја утврди пазарна вредност на имотот на друштвото со 
цел спроведување на постапката за приватизација на државниот капитал. Проценетата 
вредноста  на  градежниот  дел  на  друштвото  изнесува  околу  2,2  милиони  евра,  а  на 
машинскиот  дел  223  илјади  евра,  односно  вкупно  2,49  милиони  евра.  Вредноста  на 
земјиштето не е составен дел на проценката. Нето вредноста на капиталот на друштвото е 
проценета на 832 илјади евра. 

Со цел надминување на проблемите со кои се соочува Друштвото Фабрика за шински 
возила  Велес ДООЕЛ Велес, а кои произлегуваат од неизмирените обврски по основ на 
ДДВ,  данок  на добивка  за  2003-2006 година  и долг  по  основ  на  персонален  данок  кој 
датира  од  2002-2007  година,  се  предлага  донесување  на  Закон  за претворање на 
побарувањата на Република Македонија по основ на  данок  на  додадена  вредност, 
персонален данок и данок на добивка  во траен влог во  Друштвото Фабрика за шински 
возила  Велес ДООЕЛ Велес.

Донесувањетo на Закон за претворање на побарувањата на Република Македонија по 
основ на  данок на додадена вредност, персонален данок и данок на добивка  во траен влог 
во  Друштвото Фабрика за шински возила  Велес ДООЕЛ Велес  произлезе од потребата да 
се овозможи  финансиска консолидација на правниот субјект по пат на конверзија на 
побарувањата на Република Македонија во траен влог во Друштвото Фабрика за шински 
возила  Велес ДООЕЛ Велес. 

Со членот 2 од Предлогот на законот се дефинираат побарувањата на Република 
Македонија од Друштвото Фабрика за шински возила  Велес ДООЕЛ Велес  по основ на 
данок на додадена вредност, персонален данок и данок на добивка.
Со членот 3 од Предлогот на законот се дефинира  пресметката на каматите и другите 
споредни даночни давачки.



Со членот 4 од Предлогот на законот се уредува дека висината  на  главниот  долг  и 
каматите  и  другите  споредни  даночни  давачки  од  главниот  долг  на  Република 
Македонија од Друштвото Фабрика за шински возила  Велес ДООЕЛ Велес, со записник ја 
утврдува комисија составена од претставници на органите на државната управа кои водат 
евиденција  за  утврдување  и  наплата  на  побарувањата  и  претставници  од  Друштвото 
Фабрика за шински возила  Велес ДООЕЛ Велес. 
 
Во членот 5 од Предлогот на законот се уредува  примената на одредбите од Законот за 
трговски друштва и Законот за хартии од вредност, со исклучок на одредбите на членот 
186 став 3 од Законот за трговски друштва и постапката за претварање на побарувањата 
на Република Македонија во траен влог во Друштвото Фабрика за шински возила Велес 
ДООЕЛ Велес.

Со членовите 6 и 7 од Предлогот на законот се уредува дека со запишувањето на 
зголемената основна главнина  на друштвото и запишувањето ќе престанат паричните 
обврските на Друштвото  Фабрика  за  шински  возила  Велес  ДООЕЛ  Велес  спрема 
Министерството за финансии-Управата за јавни приходи.  

II.MЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ 
ОДРЕДБИ 

Одредбите кои се предлагаат во Предлог законот се во меѓусебна поврзаност.

III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

Со донесувањето на законот ќе се овозможи финансиска консолидација на Друштвото 
Фабрика за шински возила Велес ДООЕЛ Велес  по пат на конверзија на побарувањата на 
Република Македонија во траен влог во Друштвото  Фабрика  за  шински  возила  Велес 
ДООЕЛ Велес. 




